	Kalkulu kimikoak: ariketak


1. Potasio kloratoa beroaren eraginez deskonposatu egiten da oxigenoa eta potasio kloruroa emanez. Zenbat masa potasio klorato behar da 20 L oxigeno, BNetan neurtuta, lortzeko?
Masa atomikoak: K=39; Cl=35,5; O=16

2. Kobre (II) oxidoak beroan hidrogenoarekin erreakzionatzen du, kobre metalikoa eta ur-lurrina sortuz. 1 kg kobre lortzeko zenbat litro hidrogeno, 5 atm-etan eta 300ºC-tan neurtuta beharko dira?
Masa atomikoa: Cu=63,5

3. Sodio hidroxidoak eta azido sulfurikoak elkar neutralizatzen dute. Zenbat mililitro azido sulfurikoaren disoluzio 0,2 M kontsumituko dira 500 mL sodio hidroxidoaren disoluzio 0,1 M neutralizatzeko?

4. Azido klorhidrikoak zinkarekin erreakzionatzen du hidrogenoa eta zink kloruroa sortuz.

a. zenbat gramo zinkek erreakzionatuko dute 300 mL 2M azido klorhidriko disoluzioarekin?

b. zenbat litro hidrogeno, BNetan neurtuta eratuko dira?

Masa atomikoak: Cl=35,5; H=1; Zn=65,4

5. Azido klorhidrikoak burdinarekin erreakzionatzen du hidrogenoa eta burdin (III) kloruroa emanez. 200 mL 0,2 M azido klorhidrikoaren disoluzio bati 5 g burdin gehitzen badiogu, zenbat gramo burdin geldituko dira errakzionatu gabe, eta zenbat litro hidrogeno, BNetan neurtuta, askatuko dira?
Masa atomikoak: Fe=55,8

6. Erreaktore batean 280 g nitrogeno eta 280 g hidrogeno jartzen dira erreakzionatzen, amoniakoa lortzearren.
a. zein da erreaktibo mugatzailea?
b. zenbat gramo amoniako lortuko dira?

c. zenbat gramo erreaktibo gelditzen dira erreakzionatu gabe?

Masa atomikoak: N=14; H=1

7. 2M den azido klorhidrikoaren disoluzio bati kaltzio karbonato gehitzen zaio karbono dioxidoa lortzeko, ondorengo erreakzioaren arabera: 

 250 mL karbono dioxido jasotzeko (1 atm eta 27ºC-tan neurtuta) zenbat kaltzio karbonato masa deskonposatu behar dugu? Eta zenbat azido klorhidriko bolumena?
Masa atomikoak: C=!2; O=16; Ca=40

8. 2000 kg kare-harri dauzkagu. Kalkulatu lor daitezkeen kaltzio oxidoaren kilogramoak kare-harriaren kaltzio karbonatoaren aberastasuna %80 bada. Prozesu honen ekuazioa ondokoa da: 

Masa atomikoak: C=12; O=16; Ca=40

9. Zinkaren lagin baten aberastasuna zehazteko, hartatik 50 g hartu eta %35ekoa eta 1,18 g/mL dentsitateko HCl-ren disoluzioarekin tratatu da eta 129 mL kontsumitu dira. Prozesuaren ekuazio kimikoa honakoa da: 

 Kalkulatu laginaren aberastasuna.
Masa atomikoak Zn=65,4; H=1; Cl=35,5

